
Հ Ա Յ Ա Ս Տ Ա Ն Ի      Հ Ա Ն Ր Ա Պ Ե Տ ՈՒ Թ Յ Ա Ն
Շ Ի Ր Ա Կ Ի   Մ Ա Ր Զ Ի  Գ Յ ՈՒ Մ Ր Ի    Հ Ա Մ Ա Յ Ն Ք Ի    
 Ա Վ Ա Գ Ա Ն ՈՒ         Չ Ո Ր Ր Ո Ր Դ     Ն Ս Տ Ա Շ Ր Ջ Ա Ն Ի                                                    Հ Ե Ր Թ Ա Կ Ա Ն       Ե Ր Ր Ո Ր Դ      Ն Ի Ս Տ Ի

ՆԻՍՏԸ  ԱՐՁԱՆԱԳՐՈՒՄ Է	Գյումրու համայնքապետարանի աշխատակազմի քարտուղար  Ռոբերտ Ասատրյանը:  

ՆԻՍՏԻՆ ՄԱՍՆԱԿՑՈՒՄ ԵՆ Գյումրի համայնքի ավագանու թվով 25 (քսանհինգ) անդամներ՝
Ս.Բալասանյան, Ա.Ադամյանը, Հ.Կարապետյանը, Լ.Խաչատրյանը, Է.Մկրտչյանը, Տ.Հովհաննիսյանը, Մ.Սահակյանը, Լ.Սանոյանը, Վ.Եդիգարյան, Ա.Գրիգորյանը, Վ.Հունանյանը, Գ.Սարգսյան, Կ.Միքայելյանը, Տ.Փանոսյանը, Գ.Գրիգորյանը, Կ.Թաթարյանը, Ա.Տոնոյանը, Ս.Աստոյանը, Ա.Խաչատրյանը, Գ.Մաթևոսյանը, Ա.Աղանյանը, Ռ.Սարգսյանը, Ա.Մխիթարյանը, Ս.Մարտիրոսյանը, Հ.Պողոսյանը, որոնց գրանցման արդյունքների վերաբերյալ հայտարարությամբ հանդես եկավ Գյումրու համայնքապետարանի աշխատակազմի քարտուղար Ռ.Ասատրյանը:   
  
Նիստին հրավիրված են և մասնակցում են` համայնքապետարանի աշխատակազմի բաժինների պետերը, ինչպես նաև ԶԼՄ-ների և ՀԿ-ների ներկայացուցիչներ:

ԼՍԵՑԻՆ. 

1. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ   ԱՎԱԳԱՆՈՒ  2018 ԹՎԱԿԱՆԻ ԱՊՐԻԼԻ 19-Ի  ՀԵՐԹԱԿԱՆ ՆԻՍՏԻ ՕՐԱԿԱՐԳԸ  ՀԱՍՏԱՏԵԼՈՒ ՄԱՍԻՆ
 (Զեկուցող՝ Ս.ԲԱԼԱՍԱՆՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0       
ձեռնպահ – 0

ՈՐՈՇԵՑԻՆ.
	
        Հաստատել Գյումրի  համայնքի ավագանու չորրորդ նստաշրջանի՝ 2018 թվականի  ապրիլի 19-ին կայանալիք հերթական երրորդ նիստի  օրակարգը՝  համաձայն հավելվածի:

Որոշումն ընդունվեց



ԼՍԵՑԻՆ.

2. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ  ՀԱՄԱՅՆՔԻ ԱՎԱԳԱՆՈՒ 2017 ԹՎԱԿԱՆԻ ԴԵԿՏԵՄԲԵՐԻ 21-Ի N 153-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ, ԳՅՈՒՄՐԻ ՀԱՄԱՅՆՔԻ 2018 ԹՎԱԿԱՆԻ ԲՅՈՒՋԵԻ ՎԱՐՉԱԿԱՆ ՄԱՍԻ ՊԱՀՈՒՍՏԱՅԻՆ ՖՈՆԴԻՑ 51.747.400 (ՀԻՍՈՒՆՄԵԿ ՄԻԼԻՈՆ ՅՈԹ ՀԱՐՅՈՒՐ ՔԱՌԱՍՈՒՆՅՈԹ ՀԱԶԱՐ ՉՈՐՍ ՀԱՐՅՈՒՐ) ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԴՐԱՄԸ ՖՈՆԴԱՅԻՆ ՄԱՍ ՈՒՂՂԵԼՈՒ ՄԱՍԻՆ
(Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25
դեմ –  0     
ձեռնպահ – 0 
 
ՈՐՈՇԵՑԻՆ.
1. Գյումրի համայնքի ավագանու 2017 թվականի դեկտեմբերի 21-ի «Հայաստանի Հանրապետության Շիրակի մարզի Գյումրի համայնքի 2018 թվականի բյուջեն հաստատելու մասին» N 153-Ն որոշման (այսուհետ՝ որոշում) մեջ կատարել հետևյալ փոփոխությունը՝ որոշման 1-ին կետով հաստատված հավելվածի 2-րդ, 3-րդ, 6-րդ հատվածները շարադրել նոր խմբագրությամբ՝ համաձայն համապատասխանաբար NN 1,2,3 հավելվածների:
1. Գյումրի համայնքի բյուջեի 2-րդ եռամսյակի նախատեսված 51.747.400 (հիսունմեկ միլիոն յոթ հարյուր քառասունյոթ հազար չորս հարյուր) Հայաստանի Հանրապետության դրամը վարչական մասի պահուստային ֆոնդից ուղղել ֆոնդային մաս:
1. Հանձնարարել Գյումրու համայնքապետարանի  աշխատակազմի ֆինանսատնտեսագիտական բաժնի պետին` կատարել սույն որոշման 1-ին և 2-րդ կետերում նշված փոփոխությունները՝ օրենքով  սահմանված կարգով:
Որոշումն ընդունվեց

ԼՍԵՑԻՆ.
3. ՄԱՅԻՍՅԱՆ  ՏՈՆԵՐԻ ԿԱՊԱԿՑՈՒԹՅԱՄԲ ԴՐԱՄԱԿԱՆ ՕԳՆՈՒԹՅՈՒՆ ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ.ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25
դեմ –  0     
ձեռնպահ – 0 
ՈՐՈՇԵՑԻՆ.

1. Հատկացնել դրամական օգնություն սոցիալապես անապահով պայմաններում ապրող ներքոգրյալ ընտանիքներին և անձանց.
1) Արցախյան պատերազմում (1991-1994թվականներին) զոհված՝ թվով 104 (մեկ հարյուր չորս) ազատամարտիկների ընտանիքներից յուրաքանչյուրին՝ 20.000 (քսան հազար) Հայաստանի  Հանրապետության  դրամ,  ընդամենը՝ 2.080.000 (երկու միլիոն ութսուն հազար) Հայաստանի Հանրապետության դրամ՝ համաձայն N1 հավելվածի, 
2) զոհված (մահացած) թվով 169 (մեկ հարյուր վաթսունինը) զինծառայողների ընտանիքներից յուրաքանչյուրին՝ 20.000 (քսան հազար) Հայաստանի  Հանրապետության  դրամ, ընդամենը՝  3.380.000 (երեք միլիոն երեք հարյուր ութսուն հազար) Հայաստանի  Հանրապետության  դրամ՝ համաձայն N 2 հավելվածի,
3) Արցախյան պատերազմի 1-ին կարգի հաշմանդամ թվով 15 (տասնհինգ) ազատամարտիկներից յուրաքանչյուրին  15.000 (տասնհինգ հազար) Հայաստանի  Հանրապետության դրամ, ընդամենը՝ 225.000 (երկու հարյուր քսանհինգ  հազար) Հայաստանի  Հանրապետության դրամ ՝ համաձայն N3 հավելվածի,
4) 2-րդ, 3-րդ կարգի հաշմանդամ՝ թվով 234 (երկու հարյուր երեսունչորս) ազատամարտիկներից յուրաքանչյուրին՝ 10.000 (տաս հազար)  Հայաստանի  Հանրապետության  դրամ, ընդամենը՝ 2.340.000 (երկու միլիոն երեք հարյուր քառասուն հազար) Հայաստանի  Հանրապետության  դրամ՝ համաձայն N4 հավելվածի,
5) Գյումրի քաղաքի  Հայրենական Մեծ պատերազմի մասնակից՝ թվով 30 (երեսուն) վետերաններից յուրաքանչյուրին՝ 15.000 (տասնհինգ հազար) Հայաստանի  Հանրապետության  դրամ, ընդամենը 450.000 (չորս հարյուր հիսուն  հազար) Հայաստանի  Հանրապետության դրամ՝ համաձայն N5 հավելվածի:
6) 1956 թվականի հոկտեմբերին Հունգարիայի հեղաշրջման ճնշմանը մասնակից՝ թվով 24 (քսանչորս) վետերաններից յուրաքանչյուրին՝ 15.000 (տասնհինգ հազար) Հայաստանի  Հանրապետության  դրամ, ընդամենը՝ 360.000 (երեք հարյուր վաթսուն հազար) Հայաստանի  Հանրապետության  դրամ՝ համաձայն N6 հավելվածի:
7) Երկրապահ կամավորների միության անդամներ, սոցիալապես անապահով՝ թվով 15 (տասնհինգ) ազատամարտիկներից յուրաքանչյուրին 15.000 (տասնհինգ հազար) Հայաստանի Հանրապետության  դրամ, ընդամենը 225.000 (երկու հարյուր քսանհինգ հազար) Հայաստանի  Հանրապետության  դրամ՝ համաձայն N 7 հավելվածի,
8) Գյումրու վետերանների միության խորհրդին՝ թվով 70.000 (յոթանասուն հազար) Հայաստանի Հանրապետության դրամ՝ մայիսի 09-ի՝ Հաղթանակի 73-ամյա տարելիցի կապակցությամբ տոնական միջոցառման կազմակերպման և անցկացման համար::  
2. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 10/4/1 գործառական դասակարգման (4729) «Այլ նպաստներ բյուջեից» տնտեսագիտական դասակարգման հոդվածից՝ օրենքով սահմանված կարգով:

Որոշումն ընդունվեց  

ԼՍԵՑԻՆ.

4. ԼԻԲԱՆԱՆԻ «ԳԱՍՊԱՐ ԻՓԵԿԵԱՆ » ԹԱՏԵՐԱԽՄԲԻՆ,   ՈՐՊԵՍ ՆՎԻՐԱՏՎՈՒԹՅՈՒՆ, ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ.ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0 

ՈՐՈՇԵՑԻՆ.
	
1. «Գասպար Իփեկեան» թատերախմբին, որպես նվիրատվություն, հատկացնել 300 000 (երեք հարյուր հազար) Հայաստանի Հանրապետության դրամ:  
2. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 8/4/2 գործառական դասակարգման (4819) «Նվիրատվություններ այլ շահույթ չհետապնդող կազմակերպություններին» տնտեսագիտական դասակարգման հոդվածից` օրենքով սահմանված կարգով:

Որոշումն ընդունվեց


ԼՍԵՑԻՆ.

5. ՍԱՄՎԵԼ ՍՈՒՎԱՐՅԱՆԻ ԸՆՏԱՆԻՔԻՆ ԴՐԱՄԱԿԱՆ ՕԳՆՈՒԹՅՈՒՆ ՀԱՏԿԱՑՆԵԼՈՒ ՄԱՍԻՆ
 (Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
	
1. Սամվել Սուվարյանի ընտանիքին, որպես դրամական օգնություն, հատկացնել        200.000 (երկու հարյուր հազար) Հայաստանի Հանրապետության դրամ:
2. Հանձնարարել Գյումրու համայնքապետարանի աշխատակազմի ֆինանսա-տնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել  Գյումրի համայնքի 2018 թվականի  բյուջեի 10/7/1 գործառական դասակարգման (4729) «Այլ նպաստներ բյուջեից» տնտեսագիտական դասակարգման հոդվածից՝ օրենքով սահմանված կարգով:
Որոշումն ընդունվեց


ԼՍԵՑԻՆ.

6. ՀԱԿՈԲ ՆԱԼԲԱՆԴՅԱՆԻ ԸՆՏԱՆԻՔԻՆ ԴՐԱՄԱԿԱՆ ՕԳՆՈՒԹՅՈՒՆ ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0    


ՈՐՈՇԵՑԻՆ.

1. Հակոբ Նալբանդյանի ընտանիքին, որպես դրամական օգնություն, հատկացնել՝ 50.000 (հիսուն հազար) Հայաստանի Հանրապետության դրամ:
1. Հանձնարարել Գյումրու համայնքապետարանի աշխատակազմի ֆինանսատնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել  Գյումրի համայնքի 2018 թվականի  բյուջեի 10/7/1 գործառական դասակարգման (4729) «Այլ նպաստներ բյուջեից» տնտեսագիտական դասակարգման հոդվածից՝ օրենքով սահմանված կարգով:	

Որոշումն ընդունվեց

ԼՍԵՑԻՆ.

7. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐՈՒ   ՀԱՄԱՅՆՔԱՅԻՆ  ԵՆԹԱԿԱՅՈՒԹՅԱՆ ՆԱԽԱԴՊՐՈՑԱԿԱՆ ՈՒՍՈՒՄՆԱԿԱՆ ՀԱՍՏԱՏՈՒԹՅՈՒՆՆԵՐԻ ԱՎԱՐՏԱԿԱՆ ԽՄԲԵՐԻ ԵՎ ՍՈՑԻԱԼԱՊԵՍ   ԱՆԱՊԱՀՈՎ   ԸՆՏԱՆԻՔՆԵՐԻ ԵՐԵԽԱՆԵՐԻ ՀԱՄԱՐ ԴՊՐՈՑԱԿԱՆ ՊԱՅՈՒՍԱԿՆԵՐ   ԵՎ   ԳՐԵՆԱԿԱՆ   ՊԻՏՈՒՅՔՆԵՐ ՁԵՌՔ  ԲԵՐԵԼՈՒ ՆՊԱՏԱԿՈՎ ԴՐԱՄԱԿԱՆ ՄԻՋՈՑՆԵՐ  ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25        
 դեմ –  0         
ձեռնպահ – 0

ՈՐՈՇԵՑԻՆ.
1. Հատկացնել 3 700 000 (երեք միլիոն յոթ հարյուր հազար) Հայաստանի Հանրապետության դրամ Գյումրու համայնքային ենթակայության նախադպրոցական ուսումնական հաստատությունների ավարտական խմբերի և սոցիալապես անապահով ընտանիքների երեխաների համար դպրոցական պայուսակներ և գրենական պիտույքներ ձեռք բերելու նպատակով:
1. Հանձնարարել Գյումրու համայնքապետարանի աշխատակազմի ֆինանսա-տնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 10/7/1 գործառական դասակարգման  (4261) «Գրասենյակային նյութեր» տնտեսագիտական դասակարգման  հոդվածից՝ օրենքով  սահմանված  կարգով:

Որոշումն ընդունվեց
 
ԼՍԵՑԻՆ.
8. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ  ԳՅՈՒՄՐԻ ՀԱՄԱՅՆՔԻ ԹՎՈՎ 21 (ՔՍԱՆՄԵԿ) ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅՈՒՆՆԵՐԻՆ, ՈՐՊԵՍ  ՆՎԻՐԱՏՎՈՒԹՅՈՒՆ, ԴՐԱՄԱԿԱՆ ՄԻՋՈՑՆԵՐ ՀԱՏԿԱՑՆԵԼՈՒ ՄԱՍԻՆ
(Զեկուցող՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0 

ՈՐՈՇԵՑԻՆ.

1. Գյումրի համայնքի թվով 21 (քսանմեկ) կազմակերպություններին, որպես նվիրատվություն, հատկացնել 21.493.800 (քսանմեկ միլիոն  չորս հարյուր իննսուներեք հազար ութ հարյուր) Հայաստանի Հանրապետության դրամ՝ շենքերի ընթացիկ նորոգման, գույքի, տնտեսական ապրանքների ձեռքբերման և անհրաժեշտ այլ ծախսերի համար՝ համաձայն հավելվածի:
1. Հանձնարարել Գյումրու համայնքապետարանի աշխատակազմի ֆինանսատնտե-սագիտական բաժնի  պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 9/6/1 գործառական  դասակարգման (4819) «Նվիրատվություններ այլ շահույթ չհետապնդրղ կազմակերպություններին» տնտեսագիտական դասակարգման հոդվածից՝ օրենքով սահմանված կարգով:
Որոշումն ընդունվեց

ԼՍԵՑԻՆ.

9. ՀԱՅԱՍՏԱՆԻ ԳՐՈՂՆԵՐԻ ՄԻՈՒԹՅԱՆ ՇԻՐԱԿԻ ՄԱՐԶԱՅԻՆ ԲԱԺԱՆՄՈՒՆՔԻՆ,  ՈՐՊԵՍ  ՆՎԻՐԱՏՎՈՒԹՅՈՒՆ, ԴՐԱՄԱԿԱՆ ՄԻՋՈՑՆԵՐ  ՀԱՏԿԱՑՆԵԼՈՒ  ՄԱՍԻՆ

(Զեկուցող ՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 24         
 դեմ –  0         
ձեռնպահ – 0 
Քվեարկությանը չի մասնակցել Արմենուհի Մխիթարյանը, քանի որ հարցը վերաբերվում էր իրեն:

ՈՐՈՇԵՑԻՆ.
1. Հայաստանի գրողների միության Շիրակի մարզային բաժանմունքին, որպես նվիրատվություն, հատկացնել 200 000 (երկու հարյուր հազար) Հայաստանի Հանրապետության դրամ`  Արմենուհի Մխիթարյանի «Ծանրացած ջրեր» բանաստեղծությունների և պատմվածքների ժողովածուն տպագրելու  համար:
1. Հանձնարարել Գյումրու համայնքապետարանի աշխատակազմի ֆինանսա-տնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 8/4/2 գործառական դասակարգման (4819) «Նվիրատվություններ այլ շահույթ չհետապնդող կազմակերպություններին» տնտեսագիտական դասակարգման հոդվածից` օրենքով սահմանված կարգով: 
Որոշումն ընդունվեց 

ԼՍԵՑԻՆ.

10. ՍՈՑԻԱԼԱՊԵՍ ԱՆԱՊԱՀՈՎ ԹՎՈՎ 155 (ՄԵԿ ՀԱՐՅՈՒՐ  ՀԻՍՈՒՆՀԻՆԳ) ԱՆՁԱՆՑ  ԴՐԱՄԱԿԱՆ ՕԳՆՈՒԹՅՈՒՆ ՀԱՏԿԱՑՆԵԼՈՒ ՄԱՍԻՆ
(Զեկուցող ՝ Լ. ՋԻԼԱՎՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
1. Թվով 155 (մեկ հարյուր հիսունհինգ) անձանց կանխիկ հատկացնել 1.550.000 (մեկ միլիոն  հինգ հարյուր  հիսուն  հազար)  Հայաստանի Հանրապետության դրամ` համաձայն հավելվածի:
1. Հանձնարարել Գյումրու համայնքապետարանի աշխատակազմի ֆինանսա-տնտեսագիտական բաժնի պետին՝ սույն որոշման 1-ին կետում նշված գումարի հատկացումը կատարել Գյումրի համայնքի 2018 թվականի բյուջեի 10/7/1 գործառական դասակարգման (4729) «Այլ նպաստներ բյուջեից»  տնտեսագիտական դասակարգման հոդվածից` օրենքով սահմանված կարգով:
Որոշումն ընդունվեց

11.  ՔԱՂԱՔԱՑԻ ՀՈՎՀԱՆՆԵՍ ԱՎԵՏԻՔի ՇԵԿՈՅԱՆԻՆ ՍԵՓԱԿԱՆՈՒԹՅԱՆ ԻՐԱՎՈՒՆՔՈՎ ՊԱՏԿԱՆՈՂ ՏՐԱՆՍՊՈՐՏԱՅԻՆ ՄԻՋՈՑԻ  2018 ԹՎԱԿԱՆԻ ԳՈՒՅՔԱՀԱՐԿԻ  ՆԿԱՏՄԱՄԲ ԱՐՏՈՆՈՒԹՅՈՒՆ ՍԱՀՄԱՆԵԼՈՒ  ՄԱՍԻՆ
(Զեկուցող ՝ Ս.ՋԱՆՈՅԱՆ)

ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
1.Սահմանել արտոնություն քաղաքացի Հովհանես Ավետիքի Շեկոյանին սեփականության իրավունքով պատկանող տրանսպորտային միջոցի 2018 թվականի գույքահարկի նկատմամբ՝  ազատելով գույքահարկի 60.200 (վաթսուն հազար երկու հարյուր) Հայաստանի Հանրապետության  դրամ գումարի վճարումից: 
    2. Սույն որոշումն ուժի մեջ է մտնում ընդունմանը  հաջորդող օրվանից:
Որոշումն ընդունվեց

12. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ «ՊԱՐԵՐԻ ԵՎ ՍՊՈՐՏԱՅԻՆ ՊԱՐԵՐԻ ՄԱՍՆԱԳԻՏԱՑՎԱԾ ՄԱՆԿԱՊԱՏԱՆԵԿԱՆ ՄԱՐԶԱԴՊՐՈՑ» ՀԱՄԱՅՆՔԱՅԻՆ ՈՉ ԱՌԵՎՏՐԱՅԻՆ ԿԱԶՄԱԿԵՐՊՈՒԹՅԱՆ ԿԱՐԻՔՆԵՐԻ ՀԱՄԱՐ ՏԱՐԱԾՔ ՎԱՐՁԱԿԱԼԵԼՈՒՆ ՀԱՄԱՁԱՅՆՈՒԹՅՈՒՆ ՏԱԼՈՒ ԵՎ ՎԱՐՁԱՎՃԱՐԻ ՉԱՓ ՍԱՀՄԱՆԼԵՈՒ ՄԱՍԻՆ
(Զեկուցող ՝ Մ.ՂԱԶԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0


ՈՐՈՇԵՑԻՆ.
1. Տալ համաձայնություն Գյումրի համայնքի Ալեք Մանուկյան 1/2 հասցեի, քաղաքացի Միշել-Նիկոլաս Ռոբերտի Դավուդյանին սեփականության իրավունքով պատկանող (հիմք՝ անշարժ գույքի  նկատմամբ իրավունքների պետական գրանցման վկայական            N 05092014-08-0005) 240 (երկու հարյուր քառասուն) քառակուսի մետր մակերեսով հասարակական կառուցապատման գործառական նշանակությամբ տարածքը՝  3 (երեք) տարի ժամկետով վարձակալելուն:
2. Սույն որոշման 1-ին կետում նշված անշարժ գույքի վարձավճարի չափ սահմանել՝ ամսական 300.000  (երեք հարյուր հազար) Հայաստանի Հանրապետության դրամ:  
3. Հանձնարարել Գյումրու համայնքապետարանի աշխատակազմի ֆինանսատնտե-սագիտական բաժնի պետին՝ սույն որոշման 2-րդ կետում նշված վարձավճարի վճարումները կատարել Գյումրի համայնքի 2018 թվականի բյուջեի 8/1/1 գործառական դասակարգման (4216) «Գույքի և սարքավորումների վարձակալություն» տնտեսագիտական դասակարգման հոդվածից՝ օրենքով սահմանված կարգով:
4.  Սահմանել, որ.
1) վարձակալած տարածքի օգտագործման պայմաններն ու պահանջները կարգավորվում են վարձակալության պայմանագրով,
2) վարձակալած տարածքը նախատեսվում է օգտագործել մարզադպրոցի աշխատանքային, ինչպես նաև մարզադպրոց հաճախող սաների ուսումնամարզական գործունեության պայմաների բարելավման   նպատակով:

	Որոշումն ընդունվեց

13.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔԻ «ՄՈՒՇ-2» ԹԱՂԱՄԱՍԻ 9-ՐԴ  ՓՈՂՈՑ N 5 ՀԱՍՑԵՈՒՄ ԳՏՆՎՈՂ ԴՊՐՈՑԱԿԱՆ ՇԵՆՔԻ ՊԱՀՊԱՆՄԱՆ ԵՎ ՍՊԱՍԱՐԿՄԱՆ ՀԱՄԱՐ ԶԲԱՂԵՑՐԱԾ 2,527886 ՀԵԿՏԱՐ ՄԱԿԵՐԵՍՈՎ ՀՈՂԱՄԱՍԸ ՀԱՅԱՍՏԱՆԻ ՀԱՆՐԱՊԵՏՈՒԹՅԱՆԸ ՆՎԻՐԱԲԵՐԵԼՈՒ  ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
Հայաստանի Հանրապետության Շիրակի մարզի Գյումրի քաղաքի «Մուշ-2» թաղամասի 9-րդ փողոց  N 5 հասցեում գտնվող դպրոցական շենքի պահպանման և սպասարկման համար զբաղեցրած Գյումրի համայնքի սեփականություն հադիսացող բնակավայրերի նպատակային նշանակության, հասարակական կառուցապատման գործառնական նշանակության 2,527886 (երկու ամբողջ հինգ հարյուր քսանյոթ հազար ութ հարյուր ութսունվեց միլիոներորդական) հեկտար մակերեսով  հողամասը նվիրաբերել Հայաստանի Հանրապետությանը:
Որոշումն ընդունվեց

14.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆԸ  ՀԱՆԴԻՍԱՑՈՂ ՀՈՂԱՄԱՍԵՐՆ ԱՃՈՒՐԴՈՎ ՕՏԱՐԵԼՈՒ ԵՎ ԱՃՈՒՐԴԻ ՄԵԿՆԱՐԿԱՅԻՆ ԳՆԵՐ ՈՒ ՊԱՅՄԱՆՆԵՐ  ՀԱՍՏԱՏԵԼՈՒ ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0          
ձեռնպահ – 0

ՈՐՈՇԵՑԻՆ.
Գյումրի  համայնքի սեփականությունը հանդիսացող, կառուցապատման նպատակով առանձնացված հողամասերն օտարել աճուրդով և հաստատել  աճուրդի  մեկնարկային գներն ու պայմանները՝ համաձայն հավելվածի:
Որոշումն ընդունվեց

15.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ  ՀԱՆԴԻՍԱՑՈՂ ՇԻՐԱԿԱՑԻ ՓՈՂՈՑ N 9/10 ՀԱՍՑԵԻ ՀՈՂԱՄԱՍԸ ՄՐՑՈՒՅԹՈՎ ԿԱՌՈՒՑԱՊԱՏՄԱՆ ԻՐԱՎՈՒՆՔՈՎ ՏՐԱՄԱԴՐԵԼՈՒ ԵՎ   ՀՈՂԱՄԱՍԻ ՎԱՐՁԱՎՃԱՐԻ ՄԵԿՆԱՐԿԱՅԻՆ ՉԱՓ  ՍԱՀՄԱՆԵԼՈՒ ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
1. Գյումրի համայնքի սեփականություն հանդիսացող Շիրակացի փողոց N 9/10  հասցեի 0,034363 (զրո ամբողջ երեսունչորս հազար երեք հարյուր վաթսուներեք միլիոներորդական) հեկտար մակերեսով  բնակավայրերի նպատակային նշանակության, ընդհանուր օգտագործման գործառնական նշանակությամբ հողամասը մրցույթով կառուցապատման իրավունքով օգտագործման  տրամադրել   3 (երեք) տարի ժամկետով՝ բարեկարգման և կանաչապատման  նպատակով:            
1. 2. Սույն որոշման 1-ին կետում նշված գույքի վարձավճարի  մեկնարկային  չափ   սահմանել՝   ամսական  10.000  (տասը հազար) Հայաստանի Հանրապետության դրամ:
Որոշումն ընդունվեց

16.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ  2017 ԹՎԱԿԱՆԻ ԴԵԿՏԵՄԲԵՐԻ  06-Ի  N 140-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆ  ԿԱՏԱՐԵԼՈՒ  ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0 


ՈՐՈՇԵՑԻՆ.
1. Հայաստանի Հանրապետության Շիրակի մարզի Գյումրի համայնքի ավագանու 2017 թվականի դեկտեմբերի 06-ի «Հայաստանի Հանրապետության Շիրակի մարզի Գյումրի համայնքի սեփականությունը հանդիսացող   հողամասերն աճուրդով օտարելու և աճուրդի մեկնարկային գներ ու պայմաններ հաստատելու մասին» N 140-Ն որոշմամբ հաստատված հավելվածում կատարել հետևյալ  փոփոխությունը`
1. 8-րդ  տողի 6-րդ սյունակի 600 000 թիվը փոխարինել 450 000 թվով:
2.Սույն որոշումն ուժի մեջ է մտնում պաշտոնական հրապարակման օրվան հաջորդող տասներորդ օրը:
Որոշումն ընդունվեց

17.  ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ  ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ԱՎԱԳԱՆՈՒ 2016 ԹՎԱԿԱՆԻ ՄԱՅԻՍԻ 06-Ի N  93-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԿԱՏԱՐԵԼՈՒ ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0     
ձեռնպահ – 0

ՈՐՈՇԵՑԻՆ.
1. Հայաստանի Հանրապետության  Շիրակի մարզի Գյումրի համայնքի ավագանու 2016 թվականի մայիսի 06-ի «Հայաստանի Հանրապետության Շիրակի մարզի Գյումրի համայնքի սեփականություն հանդիսացող Ղանդիլյան փողոց N 5/4 հասցեի անշարժ գույքը մրցույթով վարձակալության տրամադրելու մասին»  N 93-Ն որոշման 2-րդ կետի մեջ կատարել   հետևյալ փոփոխությունները.                                                       
1.   «60000 (վաթսուն հազար)» թիվը և  բառերը  փոխարինել «30000 (երեսուն հազար)»  թվով և  բառերով,
1.   «30000 (երեսուն հազար)» թիվը և  բառերը  փոխարինել «15000 (տասնհինգ հազար)»  թվով և  բառերով:
1. Դադարեցնել քաղաքացի Արման Ասատրյանի հետ 2016 թվականի հուլիսի 21-ին կնքված հողամասի և անշարժ գույքի վարձակալության N 15-1511 պայմանագրի գործողությունը:
1. Առաջարկել համայնքի ղեկավարին՝ կազմակերպել նոր մրցույթ՝ Ղանդիլյան փողոց        N 5/4 հասցեի 3617,49 (երեք հազար վեց հարյուր տասնյոթ ամբողջ քառասունինը հարյուրերորդական) քառակուսի մետր մակերեսով արդյունաբերական շինությունը և նրա կառուցապատման ու սպասարկման համար զբաղեցված 0,834831 (զրո ամբողջ ութ հարյուր երեսունչորս հազար ութ հարյուր երեսունմեկ միլիոներորդական) հեկտար մակերեսով արդյունաբերության, ընդերքօգտագործման և այլ արտադրական նպատակային նշանակության արդյունաբերական օբյեկտների գործառնական նշանակության հողամասը վարձակալության տրամադրելու համար՝ 10 տարի ժամկետով, տարեկան վարձավճարի մեկնարկային գին սահմանելով սույն որոշման 1-ին կետում նշված գները:
Որոշումն ընդունվեց

18. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ ՍԵՓԱԿԱՆՈՒԹՅՈՒՆ ՀԱՆԴԻՍԱՑՈՂ  ՂԱՐՍԻ ԽՃՈՒՂԻ  N 10/2  ՀԱՍՑԵԻ  ՊԱՀԵՍՏԱՐԱՆԸ  ԱՃՈՒՐԴՈՎ ՕՏԱՐԵԼՈՒ ԵՎ ԱՃՈՒՐԴԻ  ՄԵԿՆԱՐԿԱՅԻՆ ԳԻՆ  ՀԱՍՏԱՏԵԼՈՒ  ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
   1.  Աճուրդով օտարել Գյումրի համայնքի սեփականություն հանդիսացող (հիմք՝ անշարժ գույքի նկատմամբ իրավունքների պետական գրանցման N 13042018-08-0002 վկայական) Ղարսի խճուղի N 10/2  հասցեի 437.23 (չորս  հարյուր երեսունյոթ  ամբողջ քսաներեք հարյուրերորդական) քառակուսի մետր  ներքին մակերեսով պահեստարանը և կառուցապատման ու սպասարկման համար զբաղեցրած 08-001-0248-0042 կադաստրային ծածկագրով, արդյունաբերության, ընդերքօգտագործման և այլ արտադրական  նշանակության, արտադրական կառուցապատման գործառնական նշանակությամբ 0.053765 (զրո ամբողջ հիսուներեք հազար յոթ հարյուր վաթսունհինգ միլիոներորդական) հեկտար մակերեսով հողամասը:
2.Նկատի ունենալով պահեստարանի վթարայնության բարձր աստիճանը և հաշվի առնելով «Ա.Գ. Էսթեյթ» սահմանափակ պատասխանատվությամբ  ընկերության սույն որոշման 1-ին կետում նշված գույքի շուկայական արժեքի գնահատման վերաբերյալ 2018 թվականի ապրիլի 04-ի          N 04041811 անշարժ գույքի գնահատման հաշվետվությունը՝ հաստատել աճուրդի մեկնարկային գինը՝   1 000 000 (մեկ միլիոն) Հայաստանի Հանրապետության դրամ:

Որոշումն ընդունվեց

19. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՔԱՂԱՔԻ ԱԲՈՎՅԱՆ (ՔԸՐՔ ՔԸՐՔՈՐՅԱՆԻ) ՓՈՂՈՑՈՒՄ ՀԱՅԱՍՏԱՆԻ ԱԶԳԱՅԻՆ ՀԵՐՈՍ ՔԸՐՔ ՔԸՐՔՈՐՅԱՆԻ ԱՐՁԱՆԸ ՏԵՂԱԴՐԵԼՈՒՆ  ՀԱՄԱՁԱՅՆՈՒԹՅՈՒՆ ՏԱԼՈՒ ՄԱՍԻՆ
(Զեկուցող ՝ Հ. ԳԱՍՊԱՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
   Տալ համաձայնություն Հայաստանի ազգային հերոս Քըրք Քըրքորյանի արձանը Հայաստանի Հանրապետության Շիրակի մարզի Գյումրի քաղաքի Աբովյան (Քըրք Քըրքորյանի) փողոցում   տեղադրելուն:

Որոշումն ընդունվեց
20. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ  ՀԱՄԱՅՆՔԻ  ԹՎՈՎ  18 (ՏԱՍՆՈՒԹ) ՀԱՄԱՏԻՐՈՒԹՅՈՒՆՆԵՐԻՆ  ՍՈՒԲՍԻԴԻԱ  ՀԱՏԿԱՑՆԵԼՈՒ  ՄԱՍԻՆ
(Զեկուցող ՝ Վ. ՍԱՄՍՈՆՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
1.    Գյումրի համայնքի  թվով  18 (տասնութ)  համատիրությունների սպասարկման տարածքներում  գտնվող բազմաբնակարան  շենքերում վերանորոգման աշխատանքներ  կատարելու  նպատակով տրամադրել սուբսիդիա՝ 24.500.000 (քսանչորս միլիոն հինգ հարյուր հազար)  Հայաստանի  Հանրապետության  դրամի  չափով՝ համաձայն   հավելվածի:
2. Հանձնարարել  ֆինանսատնտեսագիտական  բաժնի պետին՝  սույն  որոշման  1-ին  կետում նշված  գումարի  հատկացումը  կատարել Գյումրի համայնքի  2018 թվականի  բյուջեի  6/6/1  գործառական  դասակարգման (4521) «Սուբսիդիաներ  ոչ  պետական ֆինանսական  կազմակերպություններին» տնտեսագիտական  դասակարգման  հոդվածից՝ օրենքով  սահմանված կարգով:
Որոշումն ընդունվեց
21. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶՊԵՏԱՐԱՆԻ ԱՇԽԱՏԱՆՔԱՅԻՆ ԽՄԲԻ ԿՈՂՄԻՑ 2018 ԹՎԱԿԱՆԻ ՓԵՏՐՎԱՐԻ 21-ԻՑ ՄԱՐՏԻ 06-Ը ԳՅՈՒՄՐԻ ՀԱՄԱՅՆՔՈՒՄ ԻՐԱԿԱՆԱՑՎԱԾ ԻՐԱՎԱԿԱՆ ԵՎ ՄԱՍՆԱԳԻՏԱԿԱՆ ՀՍԿՈՂՈՒԹՅԱՆ ԱՐԴՅՈՒՆՔՆԵՐԻ ՄԱՍԻՆ
(Զեկուցող ՝ Ռ. ԱՍԱՏՐՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.
1.   Ի գիտություն ընդունել արձանագրությունը:
1. Հաստատել արձանագրության թիվ թիվ 1-13 հավելվածներում նշված խախտումները վերացնելու վերաբերյալ միջոցառումների ժամանակացույցը՝ համաձայն հավելվածի:
1. Առաջարկել Գյումրի համայնքի ղեկավարին՝ ձեռնարկել համապատասխան միջոցներ հսկողության արդյունքում արձանագրված խախտումները սահմանված ժամկետներում վերացնելու, հետայսու այդպիսիք բացառելու ուղղությամբ:
1. Սույն որոշումն ուժի մեջ է մտնում ընդունմանը հաջորդող օրվանից:
Որոշումն ընդունվեց
22. ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ՇԻՐԱԿԻ ՄԱՐԶԻ ԳՅՈՒՄՐԻ ՀԱՄԱՅՆՔԻ   ԱՎԱԳԱՆՈՒ  ՉՈՐՐՈՐԴ ՆՍՏԱՇՐՋԱՆԻ ՀԵՐԹԱԿԱՆ  ՉՈՐՐՈՐԴ  ՆԻՍՏԻ  ՕՐԸ  ՍԱՀՄԱՆԵԼՈՒ ՄԱՍԻՆ
(Զեկուցող ՝ Ս. ԲԱԼԱՍԱՆՅԱՆ)
ՔՎԵԱՐԿՈՒԹՅՈՒՆ  
կողմ – 25         
 դեմ –  0         
ձեռնպահ – 0

ՈՐՈՇԵՑԻՆ.

Գյումրի համայնքի ավագանու չորրորդ նստաշրջանի հերթական չորրորդ նիստի օր սահմանել  2018 թվականի  մայիսի 18-ը ժամը 1200-ն:


Որոշումն ընդունվեց

